
VAN DIE VOORSITTER SE LESSENAAR

Dis met gemengde gevoelens dat ons terugkyk na die jaar wat amper verby is.

COns harte gaan uit na diegene wat geliefdes verloor het in die afgelope jaar, en ons
wens julle sterkte toe. Dan is daar by ons 'ngroot dankbaarheid dat, met ons inwoners
se besondere groot bydrae, cns deur die Covid pandemie kon kom. Die inperkings was
nie altyd lekker nie, maar tans is ons 11 weke sonder 'n enkele Covid geval, Dankie
aan ons Hemelse Vader.

Die nuwe Direksie is verkies en ons is vol entoesiasme om die nuwe jaer aan te pak,
As julle met vakansie gaan, ry asb veilig. Ons wens is dat julle almal en julle familie 'n
Geseénde Kersfees sal beleef, en dat die Nuwe Jaar vir julle vreugde en voorspoed
sal inhou.

Warm Bougainvilla groete

DIE VERSTANDIGE ROOIBORSIE

nie eens gesmelt nie. Gelukkig het die Rooiborsies en ook ‘n groot

onder hulle vlerkies ingesteek en geslaap.

(Vervolg op bladsy 6)

In ‘n land, ver van hier, waar dit kerstyd sneeu, het daar eens op ‘n tyd ‘n
Rooiborspaartjie gebly. Dit was juis nou winter en baie koud. Die ysnaalde het
van die geute afgehang. Kos vir die voéltjies was baie skaars. Water was nog
skaarser. Van die koue het die oppervlaktes gevries. Sommige dae het dit glad

verskeidenheid ander voéls en diertjies op die plaas gebly van baie sorgsame
mense. Bobbie en Vroulief Rooibors kon in die waenhuis skuil. Hoog op die balke
het hulle styf teen mekaar gesit. As dit donker word het hulle, hulle koppies




ONS KUIER BY BUFFELSPOORT ATKV VAKANSIEOORD

Kyk, om vir R5 ‘n vyf dae vakansie te wen, gebeur nie aldag nie! Dit is wat
onverwags op 3 September tydens Bougainvilla se feesvieringe met my gebeur
het.

Op 26 September 2021 vertrek ons vier: Gertia van Blommestein (eenheid 1217)
o} met haar vriendin Elsa Gagiano, Sally Viljoen (eenheid 91) en ek na Buffelspoort.
Moenie dink dit was sommer ‘n gou-gou regmaak en ry nie! Op ons ouderdom
# (van 75 tot 89 jaar) word alles baie ernstig opgeneem. Spyskaarte word

. noukeurig beplan, kos word gekoop en die groot probleem - hoe om alles in my
[ klein karretjie te pas - word bespreek, beredeneer en gemeet. Uiteindelik is alles
wat moet binne wees binne. Ook Gertia se lang bene.

By Buffelspoort het ‘n netjiese twee-
| slaapkamer plekkie op ons gewag en
| alles was gou op sy plek. Omdat dit al
Il laat in die middag was het Gertia met
| Elsa se hulp gou begin kosmaak.

¥ En daar ontdek ons toe dat dit nie ‘n
gewone stoof is nie, maar ‘n Snappy
Chef met die mooiste keteltjie en
kastrolle daarby. Het ons nou pret
gehad daarmee! Die stoof werk soos
‘nslimfoon en as jy aan hom raak doen ;
hy iets. Paniekerige uitroepe in die begin het ongeveer so geklink: "Hou op om
die stoof skoon te vee! Jy het alweer die plaat afgesit! Ek wil water kook vir
koffie, hoe sit mens hom aan? Die ketel fluit sit gou die plaat af ek weet nie hoe
nie. Bly weg van die stoof netnou gebeur daar weer iets!" Later het ons slimmer
geword en was ons meer in beheer en het dit rustiger gegaan.

Ons het elke dag gaan stap in die pragtige omgewing met die mooiste
bome. Nee, ons het nie geswem nie, maar wel gereeld langs
verskillende swembaddens gesit en nooit sonder ‘n roomys nie. Dit is
ook werklik ‘n paradys vir kinders.

As ek nou terugdink, dink ek die meeste aan ons heerlike lag en
gesels. Ons het probleme probeer oplos, politiek gesels en diep
gesprekke oor ons geloof en dan natuurlik ook oor ons jongdae gehad.
Dit is heerlik om met bejaardes wat nog so jonk van gees en so spontaan
is te kuier. Dankie Elsa, Sally en Gertia. . Ook natuurlik almal wat
meegehelp het om al hierdie pryse wat ons op 3 September ontvang het
moontlik te maak. Julle is die beste!

Natuurlik het ons verlede week alreeds weer saam in ons kiosk ons
heerlike koffie en koek gaan geniet.

Berig deur Tineke Vorster (eenheid 1215)

Van links na regs: Elsa, Sally, Gertia en
Tineke.

OORDBESTUURDER SE OORSIG VIR 2021

Die jaar 2021 het groot
uitdagings vir Bougainvilla
Aftreecord gehad. As
gevolg van Covid-19 moes

daar baie aanpassings

gemaak word.

Die grootste uitdaging was egter die aantal
inwoners wat Covid-19 opgedoen en gesterf het.
Net in Junie 2021, die maand wat Covid19 ons die
swaarste getref het, was daar 86 inwoners in
kontak met Covid19 persone, 68 het Covid19
opgedoen en 18 het gesterf. Dit was 'n geweldige
slag vir die oord. Die oord is egter nou meer as 10
weke skoon van enige Covid-19 gevalle. Die
versoek is egter om steeds ten alle tye die nodige

protokol te handhaaf.

Die sluiting van die eetsaal het tot gevolg gehad
dat all etes afgelewer moes word. Die aantal etes
was gemiddeld meer as 10 500 per maand met
daagliks aflewerings op die besige dae nl.
Maandae, Woensdae en Sondae wat tot 650 etes

per dag was.

Daar is ook op groot skaal onderhoud op die oord
gedoen. Area 1 oorkant die watervoor is alle
“picket fences” oorgeverf. In area 2 wat die area
bokant die karavane is, is 'n eerste laag op die
“picket fence” gedoen en word daar tans 'n tweede
laag geverf. In area 3 wat die area tussen die hek
en die woonstelle is, is ook alle “picket fences”

gedoen.

Al die strate, parkerings en ander padverf is ook op

die oord met twee lae verf gedoen.

Die fassieborde en “bargeboards” word met

skroewe en wassers vasgesit en dan oorgeverf.

Bougainvilla Informant

Hierdie projek sal teen die einde van Februarie

2022 voltooi wees.

Die tuine op die oord is besig om pragtig te reageer
na die heerlike reén wat ons ontvang het. Daar is
'n volledige evaluasie van die grond en water
gedoen en aanbevelings is ontvang om die regte

bemesting te kan doen

Die ander groot uitdaging is die water verbruik van
die oord. Inwoners gehoorsaam nie altyd die
nodige water beperkings nie en die verbruik het al
daagliks die 200KL perk oorskry. Die beperkings is
steeds van 06:00 tot 18:00 daagliks met ’'n
vergunning om tussen 16:00 en 10:00 te mag
natmaak met tuinslange. Die versoek is egter om
steeds water te bespaar en nie te mors nie. Die

afspuit van plaveisel is steeds verbode.

Sekuriteit is een van die waardevolle dienste op
die oord. Die inwoners voel veilig, en word met
groot respek en vriendelikheid hanteer. Klagtes

word onmiddellik hanteer en ’'n volledige

ondersoek verslag word verskaf.

Die verkiesing van 'n nuwe direksie is afgehandel
tydens die AJV op 10 November 2021 en die nuwe
direkteure word sterkte toegewens. Die struktuur
van die direksie sal binnekort op die kennisgewing
bord geplaas word vir alle inwoners se

kennisname.

Baie dankie aan alle inwoners wat die afgelope
jaar ’'n bydrae gemaak het om die oord suksesvol

te maak.

'n Geseénde Kersfees word alle inwoners

toegewens.

PL&(J éwemw&&l (Oordbestuurder)

LEEI'-., 'n Rubriek deur Petrus Moolman

Covid-19 het ons as ouerwordende groep in die algemeen uiters
negatief geraak. Dit is nie net mense se persoonlike ervaring nie,
maar ook die onderwerp van uitgebreide wetenskaplike
navorsing. Nog interessanter is die feit dat die
Weéreldgesondheidsorganisasie (WGO) vroeg na aanvang van
Covid-19, regerings reeds bewus gemaak het van die gevaar wat
nie net die virus nie, maar die nagevolge van /nperkings op
ouerwordende persone het. Tog het owerhede en outoriteite wat
hieroor besluit nié aan dié waarskuwing gehoor gegee nie.

Inperkings het 'n hele aantal fisiese, psigiese, sosiale en religieuse implikasies.

Wat as goedbedoelde ‘beskermingsmaatreéls’ bedoel was, het uiteindelik vir baie ouerwordendes
die oorsaak van verdieping van hulle onderliggende kwale geword, en vir baie die dood!
Navorsingsuitkomste verwag 'n lang tydperk van post-Covid nagevolge, op verskillende vlakke.

Die mees basiese effek is isolasie, en alleenheid wat eensaamheid word. Die gevolglike uitwerking
daarvan op baie mense se tipiese verouderingsverwante kwale is bv. depressie, sielkundige angs,
diabetes, slaapversteuring, die neiging tot 'n afname in fisiese oefening en die geneigdheid tot
ongesonde gedrag soos passiwiteit (sedentary behavior) of tot sosiale verkeer — en uiteindelik
premature dood.

Covid-19 is nie verby nie. Baie ouerwordende persone ly steeds aan van dié newe-effekte. Die vraag
is: Hoe voorkom ek dat alleenheid eensaamheid word? Kan ons self iets daaraan doen? Dié
onderwerp vra vir meer as 400 woorde. Kortliks /s daar dinge waarvan ons kan kennis neem en
doen. Ek haal aan uit een van talle artikels wat ek in Covid-19 vir ons gemeente geskryf het:

e Struktureer en kry beheer oor jou dag. Moet nie deur die ure van alleenwees meegesleep
word omdat jy nie daaroor beheer het nie. Wéét wat jy vandag wil doen. Bestuur die ure van
alleenwees. Wéét wat jy elke dag wil bereik .

e Bly op hoogte van wat in die wéreld gebeur. Kyk nuus en bou kennis op oor ‘n saak.

e Maak 'n studie van iets wat jy lank gelede al wou doen. Reis die wéreldvol deur die soekenjins
van jou rekenaar, tablet of selfoon. Droom!

e Reik uit na die mense na wie jy verlang. Ondersteun dié wat jou positiewe ondersteuning
nodig het.

e Oefen.

e Bou aan jou geloof. Gaan kerktoe — al word getalle beperk. Maak gebruik van jou gemeente
se virtuele dienste.

e Skryf, dig, formuleer jou reis as ‘n joernaal oor dié tyd. Jy, jou kinders en kleinkinders kan
dit later geniet en almal daaruit leer.

DIREKTEURE VERKIES OP ALGEMENE JAARVERGADERING, 10 NOV. 2021

Die eerste Algemene Jaarvergadering na die begin van die grendeltyd in Maart 2020 kon op Woensdag 10
November plaasvind. Tydens hierdie geleentheid is Direkteure vir die Huiseienaarsvereniging (HEV) verkies.
Daar is drie ou hande: Johan Coetzee, Jan Buter en Ria Andrews asook twee nuwe gesigte, George Eybers en
Dinie Roets. Hieronder is foto’s van die Direkteure en die portefeuljes waarvoor elkeen verantwoordelik is.

Voorsitter — Johan Coetzee

e Kontrakte

e  Sekuriteit

e  Regulatories en bestuurs-
aangeleenthede

e Tuin- en skoonmaakdienste

Jan Buter

Finansies
Kommunikasie
Tender komitee
Eksterne skakeling
Bemarking

Dinie Roets Ria Andrews George Eybers
e Kombuis e Oord gesondheid e Infrastruktuur
e Omgee spens e Sorgsentrum (Geboue en terrein)
e Sosiaal e Gesondheid en
veiligheid

e Noodplan

(Vervolg vanaf bladsy 1)

DIE VERSTANDIGE ROOIBORSIE

Elke oggend het daar ‘n man in die waenhuis ingekom en die groot waterbak vol water
gemaak. Almal het ook geweet waar om kos te gaan soek. Die Rooiborsies het van
krummels gehou. Die twee kinders wat in die Groothuis gebly het, het elke oggend die
sneeu van hulle vensterbank afgevee en dan daar krummels gestrooi. By die agterdeur
van die huis is al die groente skille en pitte neergesit. Die langman het ook van die
mieliepitte wat vir die nuwe saaiseisoen geberg was, uitgestrooi op die harde grond
agter die skuur.

Op ‘n dag sit die twee Rooiborsies op die vensterbank en sien ‘n boom binne-in die huis.
Opgewonde skud hulle, hul veertjies. Hulle weet dit beteken Kersfees is naby. Die hele jaar sien hulle uit
daarna want hulle weet daar word koekies gebak en dan kry hulle meer en lekkerder krummels. Soggens
vlieg hulle eerste na die sitkamer venster. Hulle geniet dit om te sien waarmee die boom hierdie jaar versier
word. Daar was klein kersies, wit sterretjies en blink gekleurde glasballe. Maar vir Vroulief was die nuwe
stringe skitterblink silwerversiersels die mooiste. Dis oor die takke gehang en gevou. Hoe meer sy dit gesien
het hoe meer wou sy ‘n stukkie hé om in haar nessie in te weef.

Bobbie was baie dapper en het by ‘n oop venster ingevlieg om ‘n stukkie te gaan haal. Hy kon dit egter nie
aftrek van die boom af nie want dit was te lank en vasgewoel om die takkies. Groot was hulle vreugde toe
hulle op ‘n dag die kersboom in die stoor sien staan. Daar was sowaar ‘n vergete stukkie versiersel aan een
van die takke. Daardie Lente was hulle nessie die mooiste. Tussen die blare en takkies het die silwer
kersversiering geskitter.

Hierdie storie kom uit ‘'n boekie wat ek in my Sub B jaar as 'n prys gekry het. Ek het so baie van die boekie
gehou en dit so dikwels gelees dat ek dit soos ‘n rympie uit my kop kon opsé. Ek was baie trots op my boekie
en toe Pappa eendag vir my sé ek moet vir hom daaruit voorlees het ek op sy skoot geklouter en vir hom
eerder die storie vertel.

“Pappa dis die mooiste geskenk wat ek nog ooit gehad het”
Pappa het net gelag en gesé hy dink ek het Kersfees ‘n mooier geskenk gekry.

Natuurlik kon ek nie saamstem nie en ook nie verstaan wat presies hy bedoel het nie. Pappa verduidelik toe
vir my dat die Rooiborsies gelukkig was omdat hulle ‘n stukkie Kersfees altyd by hulle sou hé. Dit sal hulle
herinner aan die veilige waenhuis waar die langman vir hulle ‘n waterbak ingesit het. Ook aan die kinders
wat vir hulle krummels gestrooi het. Hulle kon veilig voel want hulle en al die ander voéltjies wat in die
waenhuis geskuil het, het geweet dat die langman en sy gesin altyd vir hulle sal sorg.

“Pappa ek weet dit ek het dit mos in my storieboek gelees.”

Weer het Pappa vir my verduidelik dat ons ook iemand het wat vir altyd ons sal versorg. Net soos my boekie
vir my ‘n geskenk was, en ek daarom altyd my Sub B skooljaar sal onthou. Netso onthou ons elke Kersfees
van die beste geskenk wat ons nog ooit ontvang het. ‘n Klein babatjie wat hulle Jesus genoem het. Soos die
Rooiborsies altyd die stukkie silwer versiersel in hulle nessie kan inweef, netso kan ons, ons geskenkie, Jesus,
in ons lewens inweef en onthou en in ons hartjies saamdra. Hy sal ook altyd vir ons sorg.

NS: Ek het gehou van die verduideliking. En het toe maar my Rooiborsboekie my tweede beste geskenk
gemaak. Deur Tina Braak (Eenheid 25)

OPGRADERING VAN GESONDHEIDSDIENSTE
(deur Ria Andrews, Direkteur Gesondheid)
1. DR SPREEKKAMER
Dit is met groot opgewondenheid dat ons almal wil inlig oor die feit dat Dr Sasja

Venter van 9 November 2021 nou 2 dae per week hier by ons gaan wees en wel op

'n Dinsdag en 'n Donderdag. Om haar te akkommodeer moes ons vinnig plan maak

want Sr Andrea kan nie 2 dae per week die Kliniek

opoffer nie. So daar is inderhaas vir haar 'n

' spreekkamer en wagkamer reggemaak op die eerste
{ vloer van Blok A2. Dinsdag 9 November was die 1ste

pasiént al daar (sien foto) - alhoewel nog sonder die
regte meubels - maar die Dr is baie bly oor haar nuwe spreekkamers (sien
foto). Op hierdie stadium gaan sy die spreekkamer deel met die 1
Gehoorterapeute, en ander mediese instansies wat besoek kom aflé by die
oord op 'n gereelde basis.

Afsprake kan nog steeds by Sr Andrea gemaak word of Sr Mariaan kan ¢

direk gekontak word by 066-152-9299.

2. SORGSENTRUM
Ongelukkig moet ons dan nou ook vir Unique Health totsiens sé. Hulle het hulle kontrak beéindig, maar

ons het vinnig aan die werk gespring en nuwe tenders gekry en die beste een gekies, by name ProCare.
Ons is baie beindruk met al hulle dienste en strukture wat hulle in plek het om 1 Desember 2021 by
Unique Health oor te neem. Die hoofdoel met al die tenders was om die beste bekostigbare dienste te
bekom sonder om kwaliteit in te boet en dit het ons definitief gekry by ProCare. Hulle het dadelik
begrip getoon vir dit wat die Direksie in gedagte gehad het en kan dit maak werk.

Hulle dienste gaan ook baie meer gefokus word op tuisversorging sodat die inwoners so lank as moontlik
in hulle eie eenhede kan bly maar as dit dan nie meer 'n opsie is nie, dan eers oor te skuif na die
sorgsentrum waar daar dan 24 uur versorging teen ‘'n baie verminderde tarief beskikbaar sal wees.
Voorsiening sal ook gemaak kan word vir 'n eggenoot/eggenote al het die persoon nie versorging nodig
nie, maar dat die persoon nog steeds by sy geliefde kan bly terwyl hy/sy 24 uur versorging kan kry.

Die diens van 'n "companion” of geselskapspersoon wat ProCare aanbied is ook iets nuut wat beslis baie
gebruik sal word.

Hier is van die pryse en dienste wat gelewer word vanaf 1 Desember 2021 ('n volledige lys is op aanvraag
beskikbaar)

In die Sorgsentrum wat die versorging, medikasie verpakking, verblyf, etes, wasgoed en skoonmaak
insluit : R16.995/m vir inwoners of R21.995 vir mense van buite, met 'n dag tarief van R750 of R970
indien verblyf vir minder as 28 dae is. Daar is dan ook 'n 40% afslag vir die eggenoot/eggenote van
die inwoner wat nie sorg nodig het niel (Vervolg op bladsy 9)

Ons wens ons SENIOR INWONERS (80 en ouer) wat in Oktober en November

verjaar ‘n geseénde jaar toe.

We wish our SENIOR CITIZENS (80 and older) having their bithday in December
or January we wish you a blessed year.

December birthdays// Desember verjaarsdae

January birthdays / Januarie verjaarsdae

DAG | NAME SURNAME/ UNIT/ DAG/ UNIT/
/DAY | /NAAM VAN EENHEID DAY NAME/NAAM SURNAME/ VAN EENHEID
1 HELENA BRANDT 263 5 DOLOROS GILBERT 1119
2 SALIE BEUKES 2 11 PIET ERASMUS 92
3 JOEY J VAN VUUREN 1309 14 WATIIE BOTHA 15
4 JAN SCHEEPERS 267 15 FRANCIS BESTER 159
5 THEODORA CLAASSEN 155 16 HETTA VENTER 119
6 YVONNE LE ROUX 259 16 HENRI BRAAK 25
7 TINA LLOYD 1212 17 TRUDIE VENTER 2002
8 THYS VENTER 245 20 KOOS HAUPTFLEISCH 293
8 JAN BURGER 256 20 MARTIE VAN ROOYEN 2008
12 HESTER DU PLESSIS 201 21 FRED KRITZINGER 65
12 JOHN GILLESPIE 100 22 ANTOON SWANEPOEL 272
12 JAPIE FOURIE 5003 23 MICKY NIEBERDING 2301
13 MARIE VAN STADEN 1317 24 KOBIE JOUBERT 2102
14 JEANNE VAN ROOYEN 45 24 PULANIE RICHTER 2106
19 MARIE DU TOIT 125 30 MARIA STEYN 249
20 FRIKKIE STRIUIDOM 133 31 ESME ALLISON 29
20 FRED NEL 41 31 TINA STRYDOM 5205
21 WILLEM WISSING 2001
21 JANEKE V D STEENHOVEN 5004
23 WILMA VENTER 1315
24 WILLIE POLEY 252
26 ENGELA SCHENK 4006
28 MANIE LEMMER 181
28 SERAH VAN HEERDEN 2103
30 LOUW VAN BILION 298
30 CLEM DE KLERK 5202
31 RIA MEYER 2003

OPGRADERING VAN GESONDHEIDSDIENSTE (Vervolg vanaf bl. 8)

Vir die tuisversorging is daar verskeie kontrakte beskikbaar, van 1 uur per dag tot 24 uur per dag. Daar
is selfs 'n "Live In" opsie. Dis wanneer 'n versorger permanent inwoon teen R15 000 per maand. Hierdie

sou tipies wees vir iemand wat deur die dag versorging nodig het maar nie veel in die nag hie, maar as

hulle iemand sou nodig kry, dan is die versorger daar.

Die 24-uur kontrak is waar die versorgers skofte werk en die inwoner permanent hulp nodig het. So,

die 4 versorgers slaap glad nie in nie en los mekaar af teen 'n koste van R30.000 per maand.

Van die ander dienste wat ook beskikbaar is, is die medisyne wat uitgedeel en geadministreer word,

hulp met persoonlike higiéne en versorging, wondsorg, en vele ander. Al hierdie dienste is vir die inwoner

se koste maar kan van die mediese fonds terug geéis indien die inwoner oor 'n mediese fonds beskik en

oor sodanige voordele beskik.

FAAAE AR A A AKX %X NB: VIR MEDIESE NOODGEVALLE, DRUK PANIEKKNOPPIE ¥ dackaxdxk

SEKURITEIT: 6363 /1126 KOMBUIS — BESTUURDER: 7031

Landlyn 012 006 0127 KOMBUIS — ONTVANGS: 7018
DR. SASHA VENTER: (Sr Mariaan) 066-1529299 OORDBESTUURDER: 7003
SORGSENTRUM: 7022/1130 ONTVANGS: 9/7028/7001/7002

Selfoon 060 326 2659 ONTVANGS BUITELYN: 012 000 4437

Landlyn 012 000 4438 HERSTELWERK: (Frik en Amos) 1128
OORDSUSTERS 1127/7025 WASSERY 7021
MAATSKAPLIKE WERKER: 083 227 2893 SKOONMAAKDIENS 060 779 4997
ELEKTRISIEN: (CHARL) 082 086 0397 TUINDIENSTE/KARWAS 060 779 4997
LOODGIETER: (GERRIE) 071 194 2153 NOOD HERSTELWERK: 064 812 0093
HAARSALON: 7019 ANDER BELANGRIKE NOMMERS:
SKOONHEIDSALON: 7005 AMBULANS 086 011 2911
KIOSK: 7024 BRANDWEER 10177 / 012 310 6300
KOFFIEWINKEL: 7026

You slip and fall. You press emergency button.  Help arrives. They kick your door in!

Ouch! ---- Why? --- You forgot to hand in your front door key at Frail Care. It is
not compulsory but it is for your own benefit, and don’t forget to remove your
key from the inside of the door lock otherwise the door cannot be opened
from the outside.

Die menings en kommentaar wat in hierdie blad verskyn is nie noodwendig dié van die redaksie, direksie of
bestuursagent van Bougainvilla Aftree-oord nie. Die redaksie behou die reg voor om bydraes te korrigeer of te
verkort. Nie alle berigte of foto’s wat ontvang word sal noodwendig geplaas word nie. Sommige mag oorstaan na
‘n volgende uitgawe. Indien die redaksie van mening is dat ‘n bydrae onvanpas is sal die berig nie geplaas word
nie en die outeur sal sodanig in kennis gestel word. Geen produkte wat in INFORMANT geadverteer word, word
onderskryf nie. Berigte en artikels kan gestuur word na Henri Braak eenheid 25 (E-pos: henribraak@gmail.com) of
aan Didi of Dana by ontvangs.

Enkel Motorafdak. TE KOOP VANAF
R950 000 tot R1 000 000

3 Slaapkamer, 2 Badkamer Huis.
Dubbel Motorhuis. - R1 860 000

2 Slaapkamer, 2 Badkamer Huis.
Enkel Motorhuis. -R1 580 000

Marlene Opperman
083 680 0173

marlene@csisales.co.za

BOUGAINVILLA TWEE RIVIERE

APARTMENT: APARTMENT:

Bachelor from R3 500 (Inc 15 meals) Bachelor from R4 800
1 Bedroom, 1 Bathroom from R5 800 1 Bedroom, 1 Bathroom from R5 800

Property Management

083 225 3501 Trustworthy Property Solutions 083 225 3501

annalie@csiproperties.co.za 011 8_05 6316 annalie@csiproperties.co.za
www.csi-euf.co.za

Annalie Rykaart CSl Annalie Rykaart

PAARTIIES WAT NOG SAAM IS

Pieter en Bettie van der Merwe van eenheid 3101 het onlangs hulle 65
ste huweliksherdenking gevier. Hulle is ook al goed gevestig hier in
Bougainvilla.

Hulle het saam aan die Hoérskool Goedehoop in Germiston skool gegaan.

"'n Tipiese "skoolkys" wat later uitgeloop het op 'n huwelik, waaruit drie
kinders gebore is. Die familie bestaan tans uit ses kleinkinders en agt
agterkleinkinders. Marlene Bezuidenhout, die middelste dogter, is geen
onbekende hier by Bougainvilla nie. Sy het 'n CD saam met Chris Coetzer een
van die drie Tenore gemaak, en verskeie kere hier in die Saal opgetree.

Uit my " skatkis" van herinnering vertel ek die volgende: Tydens die 300 jarige viering van die Jan Van Riebeeck Fees
in 1952 was Pieter uit al die skool en gekies om die Stad van Germiston in die Kaap te verteenwoordig onder die
vaandel van die Blom van die Jeug. Ons ander kinders wat die Fees wou bywoon, moes elf pond betaal wat die
reiskoste, etes en verblyf ingesluit het. Dit was nog in die goeie ou dae! Op die reis terug het 'n vonk tussen ons
opgespring en terug by die Skool het ons ernstig "gekys".

Petrus en Annemarie van Heerden van eenheid 21 is 60 jaar gelede in Amersfoort
| getroud. Hy het haar net drie dae geken waarna hy haar gevra het om met hom te trou.
Na sewe maande is hulle getroud Hulle het tans 4 kinders, 8 kleinkinders en 1
agterkleinkind.

Annemarie sé sy het nie gedink hulle sou sestig haal nie. Petrus was lank in die hospitaal
met Covid en het 23kg verloor. Hy moes van vooraf leer loop en praat en kan niks
onthou wat met hom in die hospitaal gebeur het nie.

Hulle is dankbaar om nog saam te wees en is steeds baie lief vir mekaar.

Just Imagine ~

PROPERTIES

Verhurings

www.jusiimagineproperties.com
Pierre 084 556 7812 Barthlo 082 303 3602

Marie du Toit
NCALL 082 337 6449. Eenh. 125

“Ons hanteer jou krisis' Mariedutoit1939@gmail.com

Belangrikheid van Identifikasie

Wat gebeur indien ‘n insident nie beplan word nie? Ongevalle en trauma-voorvalle gebeur sonder
waarskuwing. Mediese personeel moet dikwels besluite neem sonder dat krities lewensreddende mediese
en ander inligting byderhand is. Inligting soos allergieé en chroniese medikasie kan uiters noodsaaklik
wees. Na wie wend jy jou in ‘n krisis? Ken jy al die telefoonnommers uit jou kop? Medies. Ongeluk. Brand.
Huisbraak. Aanranding. Diefstal. Siekte. Dood? Hoe kan ‘n vreemdeling my help wanneer ek nie myself kan
help nie? CrisisOnCall tot die redding! Skakel slegs een nommer vir enige noodgeval. Selfs ‘n bystander kan
dit namens jou doen. Persoonlike en mediese inligting word op ‘n veilige databasis bewaar. Hierdie
inligting word slegs op ‘n “moet weet” basis met relevante diensverskaffers tydens ‘n noodgeval gedeel.
CrisisOnCall gebruik tegnologie om te verseker dat daar tydens ‘n noodgeval makliker kontak gemaak kan
word deur ‘n gebruikersvriendelike toep wat lede op hul slimfone kan aflaai.

Wat is Reis monitering? (ingesluit by standaard produk)

Reis monitering is deel van die basiese Alpha lidmaatskap en gee die lid toegang tot monitering van hul reis
in gereelde intervalle. Die age nt kan die lid skakel en/of SMS stuur om uit te vind hoe die reis verloop. Aan
die einde van die reis het die lid die geleentheid om te versoek dat die naasbestaandes ingelig word van hul
veilige aankoms by hul bestemming.

